
R  E  P U  B  L  I  K  A    E   S  H  Q  I  P  Ë  R  I  S  Ë
  KËSHILLI BASHKIAK

V E N D I M 
Nr. 39 datë 3.05.2019
PËR

MIRATIMIN E PROGRAMIT “FONDI I  KOMUNITETEVE”, HARTUAR SIPAS UDHËZUESIT OPERACIONAL PËR ZBATIMIN E TIJ
Në mbështetje të nenit 8, pika 2, nenit 9, pika 1, nënpika 1.1, shkronja “a”, nenit 54, nenit 55, pikat 2 dhe 6, të ligjit nr.139/2015, “Për vetëqeverisjen vendore”, nenit 40, pika 3, të ligjit nr. 10112, datë 9.4.2009, “Për administrimin e bashkëpronësisë në ndërtesat e banimit”, vendimit nr. 159, datë 21.12.2018, të Këshillit Bashkiak, “Për miratimin e programit buxhetor afatmesëm 2019-2021 dhe detajimin e buxhetit të Bashkisë së Tiranës për vitin 2019”, me propozim të kryetarit të Bashkisë, Këshilli Bashkiak, 

V E N D O S I:
1. Miratimin e programit “Fondi i Komuniteteve”, me qëllim nxitjen e bashkëpunimit ndërmjet Bashkisë Tiranë dhe asamblesë së bashkëpronarëve në ndërtesat e banimit, sipas udhëzuesit operacional për zbatimin e tij, bashkëlidhur këtij vendimi si Shtojca nr. 1.
2. Për procedurat e nisura përpara miratimit të këtij vendimi, do të zbatohen parashikimet e udhëzuesit operacional të miratuar përmes vendimit nr. 14, datë 20.02.2017, të Këshillit Bashkiak.
3. Ngarkohen Kryetari i Bashkisë, Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile, Drejtoria e Përgjithshme e Menaxhimit Finaciar, Drejtoria e Përgjithshme e Planifikimit dhe Zhvillimit të Territorit, Drejtoria e Përgjithshme e Punëve Publike, Drejtoria e Përgjithshme Nr. 2 e Punëtorëve të Qytetit, Drejtoria e Përgjithshme nr. 3 e Punëtorëve të Qytetit dhe Drejtoria e Përgjithshme për Marrëdhëniet me Publikun dhe Jashtë për zbatimin e këtij vendimi.
4. Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015,“Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.
K R Y E T A R
ALDRIN DALIPI

